
REPUBLIKA E KOSOVES
REPUBLIKA KOSOVA — REPUBLIC OF KOSOVO
GJYKATA SUPREME E KOSOVES
VRHOVNI SUD KOSOVA - SUPREME COURT OF KOSOVO

Numri i 1éndés: 2022:255795

Daté: 11.01.2024

Numri i dokumentit: 05176603
C-1VvV-15-1754

Padités: S Snga fshati C Gjilan, té cilén me autorizim e pérfagéson avokati B | nga Prishtina.
Kundér

Té paditurés: Ndérmarrja Shogérore ,, Magjistrala” né likuidim t€ cilén e pérfagéson Agjencia
Kosovare e Privatizimit né Prishtiné, rr. ”Agim Ramadani’’, nr. 23.

Dhoma e Posagme e Gjykatés Supreme té Kosovés pér ¢éshtjet né lidhje me Agjenciné Kosovare
té Privatizimit me gjyqtari Hasim Sogojeva, mé dt. 09. 01.2024, mori Kkété :

AKTGJYKIM

APROVOHET si e bazuar pjesérisht padia/ ankesa e paditésit, ndryshohet
vendimi i Autoritetit Likuidues PRN 032 - 0266, dt. 31.05. 2013, dhe obligohet
e paditura NSH ,,Magjistrala’’, qé paditésit SS ¢’ ia paguaj pagate pa
paguara pér periudhén nga muaji janar té vitit 2006 deri né muajin janar té vitit
2007, shumén neto 3,224.00€, pastaj té paguaj kamatén né lartési 10 % té
shumés themelore si dhe pér shpenzime té procedurés né shumén 124.00€, sipas
nenit 40.1.7 té Shtojcés sé Ligjit nr. 04/L-034.

Rrethanat Faktike dhe Procedurale

Me 03 korrik 2013, prané DHPGJS éshté parashtruar padia grupore né té cilén si padités éshté
edhe SS, kundér té paditurit né lidhje me Vendimin e Autoritetit Likuidues ( AL ) pér NSH
,» Magjistrala’> PRN 032- 0266, dt. 31.05. 2013, me té cilin &shté refuzuar sie pa vlefshme
pjesérisht kérkesa e paditésit pér pagat e pa paguara, né shumén 3,201.16€.

Kjo Iéndé ka pasur shenjén C- IV — 13- 1216, por gé sipas Urdhrit té Gjykatés kjo 1énde grupore
éshté ndaré si 1éndé e vecanté dhe ka marré numrin, C-1V- 15- 1754.

Paditési né padi, dhe né parashtresé té plotésimit té padisé, dt. 30 shtator 2015, ka theksuar se

paditési kishte kérkuar pagat e pa paguara pér periudhén e vitit 2006, deri né dhjetor té vitit
2007, né€ shumén 3,224.00€ , por e cila €shté refuzuar pjesérisht si e pa pranueshme .

| autorizuari i paditésit ka theksuar se padiné kundér Vendimit t¢ AL PRN 032- 0266, e kishte
ushtruar pér shkak té vértetimit té gabuar dhe jo té ploté té gjendjes faktike dhe zbatimit té gabuar
té drejtés materiale .

| autorizuari i paditésit né lidhje me vértetimin e gabuar dhe jo té ploté té gjendjes faktike, ka
deklaruar se e paditura me rastin e vendosjes pér kérkesén e paditésit nuk e ka kontestuar faktin
se paditési ishte né marrédhénie pune te i padituri, dhe kjo e fundit ka pasur pér obligim té paguaj
té gjitha pagat e pa paguara deri né ditén e privatizimit t¢ NSH —sé , ashtu si¢ premtohej edhe me
dokumentin njoftim pér ndérprerje té marrédhénies sé punés .

| autorizuari i paditésit thekson se Autoriteti i Likuidimit me rastin e refuzimit té kérkesés sé
paditésit, Vendimin e veté e mbéshtet né té dhénat e kérkuara nga Banka Ekonomike né Prishting,
dt. 22.05.2013, si informata pér historikun e llogarisé sé Paditésit , pér periudhén janar 2005 —
prill 2007, dhe thuhet nga pérgjigja e Bankés, rezulton se parashtruesi i kérkesés nuk figuron né
listén e pagave t€ NSH -sé si njé punétor i saj. Mé tej vendimi i AL me rastin e refuzimit té
kérkesés éshté mbéshtetur né dispozitén e nenit 36.2.2 té Shtojcés sé Ligjit nr. 04/L-034 .

| autorizuari i paditési ka theksuar se Banka Ekonomike nuk éshté institucion gé léshon apo ruan
dhe mban listén e pagave, té punétoréve dhe se pikérisht lista e pagave duke filluar nga janari i
vitit 2006 deri né prill té vitit 2007, éshté si prové gé vérteton borxhin dhe lartésiné sepse ajo
éshté léshuar nga personat kompetent t&é NSH-sé .

| autorizuari i paditésit né lidhje me zbatimin e gabuar té drejtés materiale thekson se Autoriteti
i Likuidimit, Vendimin e ka bazuar né dispozitén e nenit 36.2.2 té Shtojcés sé Ligjit nr. 04/L-
034, kur thekson se kérkesa éshté e pa vlefshme dhe jo e rregullt , por duket se kjo dispozité mé
shumé mekanikisht éshté futur né vendim, kur dihet se kérkesa éshté ushtruar brenda afatit dhe
e provuar me dokumentacionin e Iéshuar nga e paditura .

Né lidhje me kamatén éshté deklaruar, Ligji pér AKP-né me nenin 37.3, e rregullon kété situaté
juridike, ashtu gé kérkesat e béra ndaj Ndérmarrjes mund té pérfshijné kamatén né ¢farédo shume
themelore té grumbulluar deri para datés sé vendimit pér likuidim me kusht gé ajo té mos tejkalon
10 %, e shumés themelore.

Ka kérkuar gé Gjykata té miraton si té bazuar padiné, dhe té anulohet vendimi i té paditurés PRN
032- 0266 dhe té obligohet AKP-ja Autoriteti i Likuidimit pér NSH ,, Magjistrala *” pér pagat
e pa paguar té paguaj shumén 3,224.00€, si dhe kamatén ligjore .

Shpenzimet e procedurés i ka kérkuar.

Mé dt. 18.05.2023, DHPGJS, ka léshuar Urdhér C- IV- 15- 1754 , si pér paditésin ashtu edhe pér
té paditurin .

Mé dt. 29.05.2023, i autorizuari i paditésit dorézoi parashtresén me té cilén éshté deklaruar pér
rrethanat faktike dhe juridike té kérkesés sé paditésit. Né parashtresé éshté deklaruar se e
paditura nuk e ka kundérshtuar faktin se paditési ishte né marrédhénia pune te e paditura deri né
ditén kur ju éshté léshuar Letér pezullimi , Sipas njoftimit éshté theksuar se ,,Shuma e pagave ,
duke pérfshiré té gjitha rrogat e pa paguara té cilat ende ua ka borxh , Punédhénési sipas kontratés
s€ punésimit, do ti trajtoj né pérputhje me procedurat e likuidimit >> . ME¢ tej ka theksuar se
bazuar né listén e pagave, vértetohet se paditésit ju kané mbetur borxh nga NSH-ja, pagat e pa
paguara dhe kjo déshmohet me listat e pagave . Kéto lista specifikojné lartésiné pagés . Me kéto

lista paditési &shté i regjistruar me nr. 22, ndérsa né rubrika jané pérshkruar detajet e borxhit, pér
periudhén e caktuar q€ &shté né shumén 3,224.00€. Listat jané hartuar dhe nénshkruar nga
personat kompetet té NSH —sé. Lista éshté e dorézuar né AKP, mé dt. 16.07.2007 .

Né parashtresé éshté deklaruar se kundérshtimi i té paditurit duke u thirr né dispozitén e nenit 37
paragrafi 9.2, té Shtojcés sé ligjit, nr. 04/L-034, nuk éshté sqaruar ky fakt nga Autoriteti i
Likuidimit .

Me kété parashtresé ka dorézuar :

- Vendimin e AL PRN 032- 0266, dt. 31.05.2013,

- Njoftimin e Iéshuar nga AKM, dt. 22.05.2007,

- Formulari i kérkesé kreditore,

- Kopja e Librezés sé punés,

- Listat e pagave pér NJP né Gjilan, periudhén e muajit Janar té vitit 2006 deri prill té
vitit 2007,

- Parashtresa dt. 16.07.2007, e dorézuar né Zyrén Rajonale né Prishtiné t¢ AKM-sg,
nga drejtori ,

- Deklaraté nén betim e dhéné nga drejtori Sh P dhe Llogaritari A K, te noteri B Xh,

- Kontrata e punés,

- Dokumenti Referencé , dt. 16.07.2007,

- Dokumenti , Aktvendim dt. 21.06.2007,

- Regjistri 1 punétoréve dhe t€ dhénat e tyre pér NJP , ,Magjistrala ’
dt.13.04.2007, dhe

- Kopja e padis bazé .

b

né Prishtiné

Mé dt. 08.06.2023, AKP- ja pérmes pérfagésuesit me parashtresé ka paragitur mbrojtjen e saj
ndaj pretendimeve né padiné e paditésit , kundér Vendimit PRN 032-0064, me propozim qé
ankesa té refuzohet si e pa papranueshme dhe ose / té pa bazuar dhe té vértetoj vendimin e
Autoritetit té Likuidimit .

AKP-ja, né parashtresé té mbrojtjes ka pohuar faktin se NSH ,, Magjistrala *’ ka hyré né
proceduré té likuidimit mé dt. 13.04.2007, ndérsa paditési ka ushtruar kérkesé pér pagat e pa
paguara, mé dt. 12.07. 2007, né shumén 3,224.00€ .

Autoritetit i Likuidimit (AL) ka marré Vendim PRN 032 - 0064, me té cilin e ka pranuar
pjesérisht  kérkesén e parashtruesi, ka pranuar shumén 22.84€, dhe ka refuzuar shumén
3,201.16€ .

AKP-ja, pretendon se Vendimi i AL éshté i bazuar né faktet dhe bazat ligjore si né vijim :

1) Neni 36.2.1 té Shtojcés sé Ligjit nr. 04/L-034 , parashikon ,, elementet né vijim
pérbéjné bazé té miré dhe té mjaftueshme pér refuzimin e kérkesés apo interesit
té pretenduar té kapitalit apo interesit té pronésisé ..kérkesa ose pretendimi éshté
I pasafatéshém nga kufizimet kohore té aplikueshme

i) Neni 608 i Ligjit pér puné té bashkuar i vitit 1976, parashikon se pagesa e shumés
Sé pagés apo rrogés ose té ndonjé kérkese tjetér té punétoréve gé rrjedh nga
marrédhénia e punés parashkruhet pér tre vjet .

AKP-ja, pretendon né kundérshtimin e veté se Autoriteti i Likuidimit ka kérkuar informacione
dhe prova shtesé dhe i pa dérguar Z. A mé dt. 16 maj 2013, njé letér duke i kérkuar informacione

shtesé dhe déshmi mbéshtetése. Parashtruesi i kérkesés ka dorézuar prané AL njé kopje té listés
sé pagave gé pretendon se nuk jané paguare pér periudhén janar 2006 deri né janar té viti 2007,
té nénshkruar nga llogaritari dhe drejtori.

AL ka kryer verifikime t& métejshme né lidhje me kérkesén né pérputhje me nenin 18 té Ligjit
pér AKP dhe mé dt. 22.05.2013, ka kérkuar informacione nga Banka Ekonomike mbi historikun
e llogarisé sé klientit pér periudhén janar 2006 deri né dhjetor té vitit 2007. Mé dt. 23 maj Banka
Ekonomike ka dorézuar prané AKP-sé, pérgjigjen me historikun e llogarisé sé klientit pér
periudhén e kérkuar nga e cila rezulton se parashtruesi i kérkesé éshté paguar pér periudhén e
pretenduar pér muajin janar, mars, dhe prill 2006, né masén 80 %, té pagés neto. Pér sa i pérket
muajve maj, gershor , korrik, gushté, shtator, dhe tetor 2006, éshté paguar plotésisht Pér muajin
janar 2007 nuk figuron né listén e pagave.

Bazuar né arsyet si mé larté AL konsideron se kérkesa né fjalé si pjesérisht e vlefshme ka
aprovuar shumén 22,84, ( 20 % e pagés ). Kjo shumé pérben vlerén neto té pagueshme ndaj
kérkuesit pasi pjesa e tatimit mbi té ardhurat personale dhe kontributi pensional jané mbajtur né
momentin e pagesés sé vierés sé 80 % té rrogés. Bazuar né nenin 36.2 té Shtojcés sé ligjit nr.
04/L-034, AL vjen né pérfundim se pjesa tjetér e kérkesés sé paragitur mbeti e pa provuar
plotésisht , pas kérkesés pér dokumente plotésueses , prandaj vendosi ta refuzoi .

Ka bashkangjitur provat :
- Formularin e kérkes€ kreditore, pér 13 paga nga 248€, n€ shumén 3,224.00€,
- Njoftimin e datés 22.05.2007,
- Kérkesa e AKP-sg, pér paditésit dt. 16.05.2013,
- Vendimine AL PRN 032- 0226.

Arsyetimi Ligjor

Padia e paditésit, éshté e bazuar.

Gjykata ka shqyrtuar provat té cilat i kané ofruar palét ndérgjyqgés, ka konstatuar jo kontestuese
se paditési ishte punétoré i t€ paditurés NSH “ Magjistrala °’ né likuidim, sipas provés
materiale njoftim té léshuar nga AKM-ja mé dt. 22.05.2007, me té cilin ju éshté pérfunduar
punésimi paditésit, sikundér edhe me librezé té punés kur ju éshté mbyllur libreza e punés mé
dt. 13.04.2007. Né rastin konkret libreza e punés éshté mbyllur njé muaj dité mé herét para
dorézimit, té njoftimit pér pérfundimin e punésimit. Si kontestuese éshté baza juridike e kérkesés

Gjykata, me provén e dokumentit njoftimit pér pushimin e marrédhénies sé punés, dt. 22 maj
2007, té léshuar nga AKM —ja, ka vértetuar faktin se paditésit S S i ka pushuar marrédhénia e
punés dhe se NSH -ja ka hyré né procedurén e likuidimit nga data 13 prill 2007, sipas Vendimit
té Bordit t6 AKM-sé.

Né njoftim ndér té tjera theksohet se shuma e parave, duke pérfshiré té gjitha rrogat e pa paguara
, té cilat ende ua ka borxh Punédhénési, sipas kontratés suaj té punésimit, do té trajtohen né
pérputhje me procedurat e likuidimit dhe bashkangjitur e keni formularin e kérkesave té cili ju
lusim ta kompletoni dhe ta dorézoni né Komisionin e Likuidimit.

Me provén e dokumentit né kopje té Listés sé pagave pér periudhén janar té vitit 2006, deri né
janar té vitit 2007, e nénshkruar nga personat, né cilésiné e llogaritarit dhe né cilésiné e drejtorit,
provohet se né kété listé pér NJP né Gjilan éshté i regjistruar edhe paditési S S né numrin
rendor 22, ndérsa né kété listé jané té pérfshiré 27 punétor . Sipas késaj liste, paditésit pér muajin
janar té vitit 2006, ju éshté llogaritur paga bruto, né shumén 297.44€, tatimi né shumén 13.12¢€,
trusi pensional 14.87.,€, trusti pensional 14.87 €, ndalesa pér anétarési né sindikaté 6.45€, dhe ka
mbetur paga neto 248.00€ . Késhtu éshté llogaritur paga deri né muajin janar té vitit 2007,
pas muajit janar, né muajin shkurt 2007, paditési nuk ishte né listé, né listé té pagave ishte
vetém Z S e gé né muajt tjeré ky punétor figuron né listé me nr. 25.

Me provén e formularit té& kérkesés kreditore, paditési kérkesén kreditore e ka dorézuar te
Autoriteti 1 Likuidimit pér pagat e pa paguara né shumén 3,224.00€, né t€ cilén kérkesé ka
llogaritur pér 13 muaj x 248.00€ pagén mujore neto , shuma e té€résishme 3,224.00€ , por né
formular nuk e ka precizuar periudhén kohore.

Me provén e dokumentit né kopje e pajisur me shenjén ,, Magjistra’’ si njoftim i nénshkruar
nga Drejtori, por gé nuk éshté shénuar emri dhe mbiemri i tij , e i dorézuar né AKM mé dt.
16.07.2007, vértetohet se Drejtori ka dorézuar regjistrat e punétoréve té cilét jané té pérfshiré né
té ardhurat personale, e gé si regjistér pérmendet edhe regjistri pér NJP né Gjilan ku né kété
regjistér éshté i pérfshiré edhe paditési .

Me provén e deklaratés nén betim té nénshkruar nga Sh P si drejtor i NSH ,, Magjistrala
’dhe A K si llogaritar e cila éshté dhéné para noterit B Z. Xh , LRP 5398/2021, dt. 01.10.2021,
sipas té njéjtéve né cilésiné e drejtorit dhe té llogaritarit, té njéjtit kané hartuar dhe llogaritur dhe
nénshkruar listat e pagave pér punétoret deri né ditén e Likuidimit dt. 13.07.2007. T€ njéjtit jané
deklaruar se kané gené persona zyrtar dhe e kemi pérfagésuar ndérmarrjen para Agjencisé
Kosovare té Mirébesimit dhe i kemi nénshkruar listat e pagave té pa paguara pér periudhén e
vitit 2005 deri né vitin 2007 té gjitha NJP té Magjistratés , pér Drejtorin né Prishting, Pejé,
Prizren, Shtime, Caralevé, Mitrovicé dhe Gjilan dhe té njéjtat i kemi dorézuar né AKM, me nr.
regjistri 21, dt. 16.07.2007, té cilén shkresé e ka nénshkruar drejtori Sh P.

Me dokumentin kontraté té punés té lidhur né mes Sha Magjistrala dhe Sh P pér periudhén prej
dt.01.12.2005 deri mé dt. 01.12.2006, té njéjtit ju éshté vazhduar kontrata e punés né pozitén e
drejtorit .

Me dokumentin Referencé e protokolluar nga Magjistrala, me nr. 22, dt. 16.07.2007, té
nénshkruar nga A B, Vvértetohet se Sh P, me profesion inxhinier i diplomuar i ndértimtarisé,
prej dt. 01.01.2006 deri mé dt. 13. 04 2007, ka qgené si Kryetar i késhillit drejtues dhe drejtor i
pérgjithshém i Magjistrales.

Me regjistrin e punétoréve t€ SHA ,, Magjistrala’® né Prishtin€, dt. 13.04.2007, ky regjistér
pérfshin 229 punétoré , éshté nénshkruar mé dt. 16.09.2009, nga A B, G H dhe Sh P, né té cilén
gjendet edhe paditésit S S, me nr. Rendor 41, sipas té cilit paditési i lindur mé dt. 17.10.1970,
ka gené né puné prej dt.06.08. 2001, deri mé dt. 13.04.2007, dhe ka pérvojé pune 5.08 vjet .

Sipas Vendimit té Autoritetit té Likuidimit PRN 032- 0266, dt. 31.05.2013, éshté pranuar
pjesérisht kérkesae S S, né shumén 22.84€, ndérsa éshté refuzuar kérkesa né shumén 3,201.16€

Nga pérmbajtja e arsyetimit té Vendimit t¢ AL nuk éshté sqaruar pjesa e pranuar e kérkesés né
shumé 22.84€ pér periudhén dhe ményrén e llogaritjes sé shumés sé aprovuar, dhe pér kété pjesé
AL thirret nga té dhénat e siguruara mé dt. 23.05.2013, té Bankés Ekonomike qé éshté
pérfagésuar nga | A né cilésiné e drejtorit pra ményra e llogaritjes éshté shumé e pa qgarté dhe
AL né parashtresé té mbrojtjes nuk ka dorézuar asnjé prové se kush e béri llogaritjen dhe né cilat
kritere mbéshtet kjo llogaritje, pér cilén periudhé kohore, dhe né cilat prova éshté mbéshtetur .

N¢€ pjesén e refuzimit t€ kérkesés né shumén 3,201.16€, Eshté arsyetuar me pretendim se kjo
pjesé nuk ishte e provuar nga paditési me déshmi dhe informata.

Gjykata vleréson se AL , i ka té gjitha té dhénat dhe dokumentet nga arkivi i punétoréve, né
NSH, dhe né bazé té tyre ka pasur mundésin té vértetoi gjendjen faktike né ményré té drejté dhe
pastaj té vendos .

Gjykata duke marre pér bazé nenin 31.5, té Ligjit nr. 06/L-086, né lidhje me pohimin e faktit se
paditési gjendet né listén e punétoréve gé nuk ju jané paguar pagat e pretenduara, bazuar né
provat e dorézuara si lista e pagave, pér periudhén janar té vitit 2006 deri né janar té vitit 2007,
vértetoi faktin se paditési ishte né listén e pagave, e té cilén listé e kané nénshkruar Sh P dhe
A K, si persona kompetent t€ NSH —sé.

E paditura nuk ka dorézuar asnjé prové me té cilén do té kundérshtonte besueshmériné e
dokumentit té listés sé pagave té pa paguara si mé larté, sipas nenit, 31.5 té Ligjit nr. 06/L-086

Gjykata vleréson, Autoriteti i Likuidimit me rastin e marrjes sé vendimit PRN 032- 0266, dt.
31.05.2013, me té cilén ka pranuar njé pjesé té kérkesés pér paga té pa paguara né shumén
22.845¢€, kurse ka refuzuar si t&€ pavlefshme pjesén tjetér t&¢ kérkesés né shumén 3,201.16€, ajo
né vendim nuk ka sgaruar pjesén e aprovuar mbi ményrén e llogaritjes sé shumés si té aprovuar
ashtu edhe té refuzuar , dhe se né pjesén refuzuese edhe ka zbatuar né ményré té gabuar té drejtén
materiale, duke zbatuar dispozitén e nenit 36.2.2 té Ligjit nr. 04/L-034 . Gjykata, AKP-sé —
AL, ja dha mundésin gé té sqarohet edhe me pérgjigje né ankesé kundér Vendimit t¢ AL PRN
032- 0064, por e njéjta nuk dha sgarime gé argumentojné pretendimet e veta me prova materiale

Gjykata vlerésoi se kérkesa e paditésit né formular té kérkesé kreditore pér paga té papaguara
né€ shumén mujore neto 248.00€, éshté né pérputhje e listén e pagave pér periudhén si né lista té
pagave, ashtu gé si me vendim ashtu edhe me pérgjigje né mbrojtje, nga e paditura kjo shumé e
pagés nuk éshté kundérshtuar.

Gjykata bazuar né provat té cilat i ka dorézuar paditési, si njoftimin pér ndérprerje té
marrédhénies sé punés, librezén e punés, listén e pagave té pa paguara pér periudhén kontestuese
dhe né deklarimin nén betim té ish personave pérgjegjés dhe me kompetencé té€ NSH té dhéné
para noterit B Z. Xh, ka vértetuar njé gjendje faktike tjetér, sipas té cilés paditési ka qené né
marrédhénie pune te i padituri deri né momentin e pushimit té marrédhénies sé punés pér shkak
té privatizimit t¢ NSH Magjistralja dhe se edhe pér periudhén janar té vitit 2006 deri né janar té
vitit 2007, paditésit nuk ju jané paguar pagat e kérkuara né shumén e pérgjithshme neto,
3.224.00€ .

2022:255796

Numri i léndés: 2022:255795
Daté: 11.01.2024
Numri i dokumentit: 05176603

Gjykata pasi vértetoi njé gjendje tjetér faktike, vendosi ta ndryshoi Vendimin e Autoritetit té
Likuidimit PRN 032- 0266, dt. 31.05.2013, dhe ta pranoi kérkesén e paditésit pjesérisht si né
diapozitiv.

Me rastin e pranimit té kérkesés sé paditésit pér pagimin e pagave, gjykata ka zbatuar dispozitén
e nenit 40.1.7 t& Shtojcés sé Ligjit nr. 04/L-034, me té cilén éshté parapara ,kérkesat e
pasiguruara , kérkesat pér paga qé nuk jané€ subjekt 1 trajtimit me prioritet mé té larté *’ .

Me rastin e caktimit té kamatés 10 % té vlerés sé shumés themelore, gjykata ka zbatuar
dispozitén e nenit 37, par 3 té Shtojcés sé Ligjit nr. 04/L-034 me té cilén éshté parapara ,, Té
gjitha kérkesat ndaj Ndérmarrjes mund té pérfshijné kamaté né ¢farédo shume themelore té
grumbulluar deri para datés sé Vendimit té Likuidimit , me kusht gé kjo kamaté té mos tejkalojé
10 %, t& shumés themelore .

Prandaj bazuar né vértetimin e késaj gjendje faktike dhe juridike né pajtim me dispozitén e nenit
54.1 lidhur me nenin 74 té Ligjit nr. 06/L- 086 pér Dhomén e Posagme u vendos si né dispozitiv.

Shpenzimet Gjygésore:

Né bazé té nenit 63, té Ligjit pér Dhomén e Posagme , e paditura detyrohet qé paditésit t’ ia,
paguaj shpenzimet e procedurés né shumén 124.00€, dhe até pér padi 104.00€, dhe pér taks
gjyqésore 20.00 €.

Késhillé Juridike:

Kundér kétij aktgjykimi mund té parashtrohet ankesé me shkrim né Kolegjin e Apelit t&¢ Dhomés
sé Posagme brenda 15 ditésh nga pranimi i kétij aktgjykimi. Ankesa duhet té dorézohet né bazé
té nenit 9 paragrafi 6 té Ligjit pér Dhomén e Posagme.

Hasim Sogojeva
Gjyqtar

